
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj:06 0 K 000732 08 K
Nakon vijećanja i glasanja vijeće je donijelo, a predsjednik vijeća, dana 03.11.2008.godine javno objavio

U IME FEDERACIJE BOSNE I HERCEGOVINE!

P R E S U D U

Optuženi: 

1. VELAGIĆ SALIH, sa ostalim podacima kao u spisu

2. ŠKANDRO ELDIN, sa ostalim podacima kao u spisu

K R I V I   S U

Što su:

U večernjim satima 14.12.2007.godine u ugostiteljskom objektu Salon zabavnih igara „Vali“ vlasništvo Šiljak Nusreta koji se nalazi u Bugojnu u ul. Nugle II skupa i dogovoreno, a na prijedlog optuženog Velagić Saliha, zajedno sa Švraka Sevadom i mldb. Sarajlić Dinom u namjeri sticanja protivpravne imovinske koristi upotrebom sile prema oštećenom Burek Amiru, koji je u navedenom objektu radio kao konobar i noćni čuvar,  oduzeli 570,00 KM tako što je optuženi Velagić Salih otvorio sporedna vrata objekta i potom otišao do obližnjeg zanatskog centra, gdje su ga čekala ostala trojica, govoreči im da je sve sređeno, pa je optuženi Škandro Eldin zajedno sa Švraka Sevadom i mldb. Sarajlić Dinom ušao na ista vrata u objekat nakon što su se sva trojica predhodno maskirali i drvenim palicama koje su ponijeli sa sobom počeli udarati po glavi i tijelu oštećenog Burek Amira sve dok ovaj nije pao na pod u ležeći položaj nemoćan da pruža otpor i reaguje, dok je zato vrijeme optuženi Velagić Salih ostao kod zanatskog centra gdje je čuvao stražu i pazio da neko ne naiđe, te su ostala trojica iz ladice oduzeli sitni novac u iznosu od 250,00 KM, a od oštećenog Burek Amira iz zadnjeg lijevog džepa hlača iznos od 320,00 KM, da bi potom napustili pomenuti ugostiteljski objekat i otišli u stan Škandro Eldina gdje je za njima došao i optuženi Velagić Salih u kojem stanu su međusobno podijelili otuđeni novac na jednake dijelove.

Čime  su počinili krivično djelo razbojništva iz člana 289. stav 2. u vezi stava 1. i u vezi člana 31. KZ F BiH,

Pa ih sud na osnovu istog zakonskog propisa uz primjenu člana 50. tačka b) i člana 51. stav 1. tačka b) KZ F BiH
O S U Đ U J E

Optuženog Velagić Saliha na kaznu zatvora u trajanju od 3 (tri) godine.

Optuženog Škandro Eldina  na kaznu zatvora u trajanju od 3 (tri) godine.

Na osnovu člana 114. stav 2. i člana 115. stav 1. KZ F BiH od optuženih se oduzima imovinska korist pribavljena krivičnim djelom u iznosu od po 17,50 KM.

Oštećeni Burek Amir sa imovinskopravnim zahtjevom u cijelosti se upučuje na parnični postupak.

Na osnovu člana 202. stav 1. ZKP F BiH optuženi se obavezuju da nadoknade troškove krivičnog postupka čiju će ukupnu visinu, kao i visinu troškova koji se odnose na svakog optuženog sud utvrditi posebnim rješenjem.

